Obrazloženje
Korigovanog aneksa zahtjeva Ureda koordinatora za reformu javne uprave za dodjelu sredstava iz budžeta za 2019. godinu iznad gornje granice rashoda
U skladu sa Instrukcijom sa uputama za pripremu zahtjeva za dodjelu sredstava iz budžeta za 2019. godinu broj: 05-16-2-6735-1/18 od 04.07.2018. godine  i uputama datim na sastanku održanom 11.09.2018. godine sa predstavnicima Ministarstva finansija i trezora BiH  pripremljen je korigovani Aneks zahtjeva Ureda koordinatora za reformu javne uprave za dodjelu sredstava iz budžeta za 2019. godinu, a koji iznosi 28.000 KM  i sadrži propisane tabelarno iskazane preglede koji se nalaze u prilogu. 
Planirana  sredstva  iznad gornje granice rashoda u iznosu od 28.000 KM  raspoređena su na sljedeći način:

1.  Sredstva za  Bruto plate i naknade - konto 611100 su planirana u iznosu od 25.000 KM za jednog novouposlenog državnog službenika. 
S obzirom na činjenicu da Ured koordinatora zbog pripreme i implementacije novog strateškog i operativnog okvira za reformu javne uprave u BiH ima mnogo više novih aktivnosti u odnosu na prethodni period, a koje ne mogu biti realizovane sa postojećim brojem zaposlenih, Aneksom budžetskog zahtjeva se traže nedostajuća sredstva za Bruto plate i naknade troškova za jednog novouposlenog državnog službenika u 2019. godini.
Projekcija bruto plata se temelji na osnovici od 475,69 KM, u skladu sa Odlukom o visini osnovice za obračun plate koju je usvojilo Vijeće ministara BiH i na stvarnim prosječnim stopama poreza i doprinosa na plate po uposlenom. 
Naime, u januaru 2019. godini planirano je zapošljavanje Višeg stručnog saradnika za finansije Fonda za RJU, radi provođenja planiranih aktivnosti, pripreme izvještaja o implementaciji Strategije reforme javne uprave, kao i drugim poslovima i radnim zadacima iz oblasti donatorske koordinacije. 
2.   Sredstva za Naknade troškova zaposlenih - konto 611200 su planirana u iznosu od 3.000 KM za jednog novouposlenog državnog službenika u 2019. godini. 
Projekcija naknada za topli obrok se temelji na iznosu od 6 KM po radnom danu,  a u skladu sa Odlukom o visini toplog obroka koju je usvojilo Vijeće  ministara BiH.

Projekcija naknada za regres se temelji na iznosu od 300 KM za sve zaposlene, a u skladu sa Odlukom Vijeća ministara BiH o visini regresa.
Prilikom planiranja sredstava za ostale naknade primijenjene su odredbe Zakona o platama i naknadama uposlenih u Institucijama BiH u dijelu koji se odnosi na naknade uposlenih, kao i ostali važeći propisi koji se odnose na naknade.
S obzirom na navedeno ističemo da, ukupni planirani iznos budžeta Ureda koordinatora za 2019. godinu (Osnovni zahtjev i Aneks) iznosi 1.471.000 KM. Navedena sredstva obuhvataju  sljedeće kategorije rashoda: bruto plate i naknade u ukupnom iznosu od iznosu od 1.003.000 KM, naknade troškova zaposlenih u iznosu od 155.000 KM, materijalne troškove u iznosu od 306.000 KM, u koja sredstva su uključena i sredstva za nabavku stručnih usluga za implementaciju projekata iz oblasti reforme javne uprave u iznosu od 150.000 KM,  te kapitalne izdatke u iznosu od 7.000 KM. 
                                                             Koordinator za reformu javne uprave
                                                                           Doc. dr Dragan Ćuzulan

